
க³ருட³க்ரு’தம் 1 விஷ்ணுஸ்தோத்ரம்

க³ருட³ உவாச ।
ஜய ஜய த்ரிபு⁴வநஜநமநோப⁴வந வித³லிதாக⁴கு³ண
ஸகலகீ³ர்வாணவந்தி³தசரணகமலயுக³ளபரிமலப³ஹலரிபுவந-
விப⁴ஞ்ஜந வித்³யோதமாந ஸகலஸுராஸுரமுகுடகோடிவிலஸித
நிஜபீட²கமலநிரஸித நிஜஜநஹ்ரு’த³யதிமிரபடலப³ஹல
ஹிமகர இவ த்ரிவித⁴ஸந்தாபஸந்தோ³ஹஹரணசரண
ஜக³து³த³யஸ்தி²திலயவிலாஸவிலஸித த்ரிவித⁴மூர்திகீர்திவிஸ்பூ²ர்ஜித
ஜக³து³த³யஸந்தோ³ஹதி³நகர இவ நிஜஜநமாநஸஸரோஜஷட்பத³விதி³த-
ஸகலவேத³வித்³யோதமாநமாநஸ நிஜஜநமுநிஜநவந்தி³த
பத³நக²நீரபவித்ரீக்ரு’த கீ³ர்வாணமுநிமாநஸவந்தி³தசரணரஜ:-
ப்ரஸாத³ஸாரபூ⁴த ஜக³தாமதீ⁴ஶ நமஸ்தே நமஸ்தே ॥ 3.4.10॥
அபி ச ।
அஷ்டஶக்திஸஹிதோ வநமாலீ பீதசைலகுஸுமாவலிஶோப:⁴ ।
பங்கஜாகரவிராஜிதபாத:³ பாது மாமவஹிதேந்த்³ரியவர்க:³॥ 11॥
ப⁴க்தஹ்ரு’த்கமலராஜிதமூர்திர்து³ஷ்டதை³த்யத³லநோத்தி²தகீர்தி: ।
ப³த்³த⁴ஸேதுரவிதாऽऽஶ்ரிதலோக: பாது மாமநுதி³நம் பு⁴வநேஶ:॥ 12॥
ஸ்தி²ரசலத்ரிவித⁴தாபஹிமாம்ஶுர்பா⁴ஸமாநதரணிப்ரதிபா⁴ஸ: ।
ஏக ஏவ ப³ஹுதா⁴ க்ரு’தவேஷோ மாயயாவது மஹாமதிரீஶ:॥ 13॥
ப⁴க்தசிந்தநக்ரு’தே க்ரு’தரூப:ஶைஶவேந ப³ஹுஶாஸிதபூ⁴ப: ।
வேத³மார்க³ உருதா⁴ ஹிதகாரீ ரீதிரீஶிதுரியம் கு³ணஶாலீ ॥ 14॥
யஜ்ஞபு⁴க்³க்⁴ரு’த³யப³ந்த⁴நதா⁴ரீ விஶ்வமூர்திரப³லாம்ஶுகஹாரீ ।
பாலநேऽபி மஹதாம் ப³ஹுதே³ஹோ ராஸ ஏஷ தநுமாநவதாந்ந:॥ 15॥
ப்ரேமப⁴க்திபுருஷைருபலப்⁴ய: பூருஷ: க்ரு’தஸமஸ்தநிவாஸ: ।
தா³ஸ்யவ்ரு’ந்த³ஹ்ரு’ஷிதோ நிஜதா³ஸ: ப்ரேக்ஷணைககருணோऽவது விஶ்வம் ॥ 16॥

கண்ட²லம்பி³ததரக்ஷுநகா²க்³ரக்ருஷ்டகோ³பரமணீகுசபா⁴ர: ।
லீலயா யுவதிபி: ⁴ க்ரு’தவேஷ: ஶேஷ ஏஷ ப⁴வதாது³பஶாந்த்யை ॥ 17॥
த³ண்ட³பாணிரயமேவ ஜநாநாம் ஶாஸிதாத்மநியமோக்தஹிதாநாம் ।
பாவநாய மஹதாமநுஶாலீ விஶ்வது:³க²ஶமநோ ப⁴வதாந்ந:॥ 18॥
இதி ஶ்ரீஸ்கந்த³புராணே வைஷ்ணவக²ண்டே³ ப³த³ரிகாஶ்ரமமாஹாத்ம்யே
சதுர்தா²த்⁴யாயாந்தர்க³தம்

க³ருட³க்ரு’தம் விஷ்ணுஸ்தோத்ரம் ஸமாப்தம் ।
ஸ்கந்த³புராண । வைஷ்ணவக²ண்ட³ । ப³த³ரிகாக²ண்ட³ । அத்⁴யாய 4/10-18॥

